
Mostar; februar 2021. godine






Bosna i Hercegovina
Federacija Bosne i Hercegovine
HNK
Grad Mostar
JUMuzej Hercegovine
Broj: 15/21
Mostar: 24.02.2021. godine


Gradska uprava 
Odjel za društvene djelatnosti


Predmet: Izvještaj o radu i poslovanju za 2020. godine


A.OPĆI PODACI

1. Ustanova, sjedište i broj telefona ustanove
	JU Muzej Hercegovine, Mostar, 036/551-602
2. Poslovna banka ustanove
	PBS “NERA” Mostar
3. Registracijski sud i broj ustanove u sudskom registru
	Kantonalni sud Mostar  Broj:UF/I-391/95
4. Broj rješenja o upisu ustanove u registar resornog ministarstva
	---
5. Navesti sve osobe koje imaju značajan uticaj na rad ustanove:

Menadžment ustanove:
Direktor Asim Krhan,
Viši kustos Zlatko Zvonić, dipl. historičar umjetnosti

Upravni odbor:
Mumbera Berberović - predsjednik,
Snježana Bošnjak -  član,
Kažimir Milićević - član
Indira Gaštan-Bešo - član,
Elma Marić - član.

Stručno vijeće muzeja čini 7 kustosa 





B. PODACI O POSLOVANJU DRUŠTVA

1. Kratko opisati historiju i narav poslovanja ustanove

Osnovna djelatnost Muzeja Hercegovine je sistematsko istraživanje, prikupljanje, obrada, čuvanje, zaštita, proučavanje, izlaganje i publikovanje muzejske građe. Od 1950. godine kad je osnovan  kao zavičajni muzej, njegov rad se nije prekidao do danas.
Muzej danas ima stalne postavke:

1. Historijski odjel (kuća Džemala Bijedića):
Postavka o Džemalu Bijediću, Postavka “Kultura i život gradskog i seoskog stanovništva”, foto izložbu Antona Zimola “Kroz Hercegovinu”, manja arheološka postavka (rimski miljokazi, djevojka Lupa, nadgrobna ploča iz Žitomislića, artefakti sa Stjepan grada, bazilike Cima i Žitomislića, Starog mosta u Mostaru), te bogatu biblioteku.


2. Odjel književnosti (spomen kuća Svetozara Ćorovića):
Spomen sobe pjesnika Alekse Šantića i Hamze Hume (u pripremi ), te postavka iz života Svetozara Ćorovića. 

3. Odjel „ Muzej Stari most“ 
Od 2006. godine u sastavu Muzeja djeluje odjeljenje „Muzej Stari most“, pored Starog mosta, koga čine kula Tara, arheološki lokalitet ispod temelja mosta i multimedijalni prostor, tzv. Labirint. U Tari je predstavljena gradnja mosta i historijski razvoj grada Mostara, arheološki lokalitet je autentični svjedok prošlosti mosta i ostataka ranijih drvenih i lančanih mostova prije kamenog, a u Labirintu se multimedijalno prikazuje rekonstrukcija Starog mosta (2002- 2004.). 

4. Odjel  Interpretacijski centar
Od 23.07.2014. godine, Muzej je otvorio novu postavku „MuM – Interpretacijski centar“ Interpretacijski centar ima vrlo vrijednu etnološku zbirku sa 70 eksponata, koji, po svojoj koncepciji, otvaraju priču iz kulturnog života na ovim prostorima. Obiluje bogatim izborom fotografija, koje se odnose na gradove i regiju Hercegovine.
Važno je istaći i obrazovno -pedagoškoj službu.
Strukturu ustanove čini i depo, preparatorsko-konzervatorska radionica te stručna biblioteka. 


2. Dati općenitu analizu kretanja u poslovanju ustanove u obračunskom razdoblju tekuće godine i njegovih planova za budućnost, uključujući pregled značajnih investicija

1.Skupljanje građe 
Po inventarnoj ulaznoj knjizi muzealija u 2020. godini uvedeno je: 2 predmeta iz etnološke zbirke, 1 slika i 1 spomenik te dio otkupljene građe vezane za izdavaštvo Mostara u socijalističkom periodu (knjige, fotografije, štampa). 

2.Stručna muzejska biblioteka
Po ulaznoj knjizi zavedeno je novih 129 knjiga, od toga 16 knjiga kupljeno, 74 knjige poklonjene, 39 knjiga muzejske razmjene. Bibliotečka izdanja su najviše vezana za kulturu, umjetnost i historiju. U biblioteci je rađeno i redovno čišćenje, prefascikliranje, dezinfekcija dokumentacione građe, a posebno digitalizacija. „Bolesni“ dio stare štampe i periodike je izdvojen. Najvažniji segment rada biblioteke je rad sa studentima i istraživačima.


3. Zaštita građe

U 2020. godini iz domena zaštite građe, radjen je projekat konzervacije djela etnološke zbirke. Konzervaciju su radili konzervatori odjeljenja za konzervaciju Zemaljskog muzeja Sarajevo. Nakon uvida u etnološku zbirku i stanje predmeta prvenstveno od drveta, zaključeno je da predmetima treba odgovarajući tretman   usljed  uticaja atmosferilija- prašine, čađi, vlage, zatim nametnika – gljivica, crvotočine, te ljuštenje boje itd. Nakon dezinsekcije urađen je preparatorsko-konzervatorski proces vakumiranja, pranje, čišćenje itd. Aktivnosti su vršene u 3 faze i sve je propraćeno adekvatnom dokumentacijom i fotografijama.
4. REDOVNA OBRADA GRAĐE I DOKUMENTACIJE U ZBIRKAMA

Historijsko odjeljenje
4.1 Arheološka zbirka 

· Tokom 2020 godine nastavilo se na daljnim prikupljanjima, sortiranjima i izlaganjima arheološke zbirke Muezja Hercegovine. Zbirka je bila većim djelom devastirana, razasuta i izmješana. Posao je otežavala činjenica da veliki dio dokumentacije vezane za zbirku nije sačuvan pa se predmetima pristupilo selektivno. 
· Usput se radilo i na digitalizaciji samih arheoloških nalaza te njihovoj potpunoj obradi. Sačuvani ostaci arheološke zbirke Muzeja Herecegovine su od velikog značaja jer se radilo o tragovima prošlosti koji su datirali do perioda prahistorije. Zapravo zastupljene su bile sve historijske epohe; prahistrijski, antički, kasnoantički, ranosrednjovjekovni, srednjovjekovni, osmanski te arheološki nalazi iz XIX i XX vijeka.
· Posebna aktivnost bila je usmjerena ka prikupljanju arhive te njenog selektiranja.
· Tokom rada 2020. godine obavljeni su obilasci terena koji predstavljaju značajne lokalitete iz historijske prošlosti. Neki od njih su prije spominjani u raznim stručnim publikacijama, a neki od njih još uvijek nisu istraženi. Obavljeno rekognosciranje više lokaliteta prateći stari rimski put i veliki broj gomila koje se nalaze na liniji Gubavica-Stanojevići. Obavljeno je snimanje i lokaliteta Mogorjelo i Darson te su pronađeni zanimljivi ostaci građevina i keramike koji još su u istraživačkoj fazi. 

4.2 Zbirka  „Drugi svjetski rat“ 

Od aktivnosti izdvajamo: 
· redovna obrada građe i dokumentacije. Dio građe je hronološki pohranjen i evidentiran u registratore, a obuhvata period 1941 – 1945. 
· katalogizacija dijela zbirke, 
· sređivanje i popunjavanje drugih pratećih zbirki. 

4.3 Zbirka „20 stoljeće- Džemal Bijedić“ 

· obrada, zaštita, proučavanje, izlaganje muzejske zbirke, 
· dopuna rada na invertarizaciji, sređivanju i popunjavanju zbirke, 
· dio predmeta i dokumentacione građe zaveden je u inventarne knjige i pohranjen u elektronsku bazu podataka, 
· veći dio građe je skeniran i arhiviran, 
· rad na sistemskom sređivanju i preuređivanju zbirke Džemal Bijedić u cilju boljeg pristupa i lakšeg izdvajanja karakterističnog značajnog materijala ili dokumentacije te sređivanje građe hronološki po godinama u registratore. 
· digitalizacija fototeke iz zbirke Džemala Bijedića, 
digitalizovano oko 2000 fotografija, preuređivanje stalne postavke „Džemal Bijedić“, postavljanje povremenih izložbi: 1. „Sjećanje na Džemala Bijedića (telegrami i knjige žalosti)“, koja je organizovana povodom 43. godišnjice smrti, 2. „Džemal Bijedić 1917. – 1977.“, koja je organizovana povodom Dana nezavisnosti u BKC Tuzla i „Džemal Bijedić – Politička biografija“, koja je organizovana povodom Dana državnosti u Muzeju Bitka za ranjenike u Jablanici. 

4.4 Zbirka „20 stoljeće- PLAKATI I PROMIDŽBENI MATERIJAL (1950-2020) “

· formiranje Zbirke Plakata i prom materijala, 
· sređivanje Zbirke, 
· inventarizacija preko 300 plakata, koji su detaljno popisani (naslov, autor, godina, mjesto, država, dimenzije plakata) 
· katalogizacija pozivnica i štampe,
· selekcija plakata iz različitih oblasti politčkih, privrednih, društvenih, kulturnih
· digitalizacija plakata, 
· hronološki poredak pozivnica od 1960-ih godina do dan danas. 
· postavljanje povremene muzejske izložbe pod nazivom „Izložba informativnog plakata u Mostaru iz perioda SFRJ“, u sklopu manifestacije „Mostarsko ljeto 2020“. 

4.5 ZBIRKA „20 stoljeće- FOTOGRAFIJE HERCEGOVINE-socijalistički period“ 

· formiranje Zbirke fotografija, 
· izrada (digitalizacija) dijela negativa, 
· digitalizacija dijela fotografske građe starih filmova i celuloidnih vrpca, 
· selekcija fotografija iz različitih oblasti (Narodnooslobodilačke borbe, narodnooslobodilačkog pokreta, radničkog pokreta, poslijeratne izgradnje Mostara, SR BiH i Jugoslavije), 
· Zbirka obuhvata 1949 negativa, a sastoje se od selektiranog prikaza iz različitih zbirki, arheološke, historijske, etnografske, orijentalne, zbirke književnosti i sl. 
· Izvršena je izrada reprodukcije foto-stakalaca izdanja „Mostar“ od Roberta Michela, 25 novih fotografija, kao i stare izložbe Muzeja od prije rata pod nazivom „Spomenici kulture iz osmanskog perioda u Mostaru“), oko 20 snimaka, koji svjedoče o dotrajalom stanju spomenika i predstavljaju pravu rijetkost, te se može razmišljati o nekom vidu izložbe ili katalog-publikacije navedene građe. 

4.6  FOTO-ZBIRKA „ANTON ZIMOLO“ 

Zbirka „Anton Zimolo“ je u 2020. pripremana za nastavak digitalne obrade. Velik broj preostalih neinventarisanih stakalaca je polomljen, zahtjeva duže vrijeme za istraživanje kako bi upotpunili sadržaj fotografije i odgovarajuću legendu kako bi bile spremne za kataloge i eventualnu izložbu ili izdavački projekat.
Zbirka je digitalizirana i završena velikim djelom, a u 2019. godini je izdata monografija sa 470 fotografija.

5. STRUČNO-NAUČNI RAD

5.1 Javno predavanje: „Budućnost Bosne i Hercegovine“ 
5.2 Predstavljanje knjige:  „Balkanska praskozorja-od ideje do ujedinjenja“ 

U povodu 1. marta – Dana nezavisnosti Bosne i Hercegovine, Muzej Hercegovine Mostar organizovao je javno predavanje „Budućnost Bosne i Hercegovine“ uz predstavljanje knjige „Balkanska praskozorja – od ideja do ujedinjenja“, autora: prof. dr. Senaida Hadžića i prof. dr. Adnana Velagića. Predstavljanje je održano 26.02.2020. godine u Muzeju Hercegovine Mostar – Odjeljenje književnosti (Spomen kuća Svetozara Ćorovića na Luci). Učestvovali su: prof. dr. Senadin Lavić – Sarajevo, prof. dr. Senaid Hadžić – Tuzla, prof. dr. Adnan Velagić – Mostar, doc. dr. Mirza Džananović – Zenica. 


5.3 Manifestacija „Stazom bosanskih vitezova“ 

U povodu Dana neovisnosti i Dana grada Blagaja, Muzej Hercegovine je bio učesnik šireg programa pod nazivom"Stazom bosanskih vitezova“, organizirane na Starom gradu Blagaj. Kustosi muzeja su učestovali u stručnom djelu pripreme kao što su odabir vrste kostima za učesnike i konjanike te u održavanju historijskog predavanja u povodu događaja.
Manifestaciju su podržali učenici svih osnovnih i srednjih škola.

5.4 TREĆI INTERNACIONALNI KOLOKVIJ
„Bosanska usmena tradicija u kulturi svijeta“

Muzej Hercegovine godinama pokušava predstaviti vrlo važnu zbirku usmene tradicije koja je smještena na Harvardu, a njen sakupljač je poznati profesor Milman Parry. Nastala je 1931-1934. godine na širem prostoru juga Bosne i Hercegovine. To nasljeđe je je dostupno u pisanim i audio snimcima. Za našu širu akademsku javnost još dosta nepoznato.
Kontinuitet njenog predstavljanja održao se i ove godine u suorganizaciji Muzeja Hercegovine Mostar.
Treći internacionalni kolokvij „Bosanska usmena tradicija u kulturi svijeta“ održan je 31.10. 2020.  putem ZOOM platforme. 
Dva raspravna stola: 1. dijalektika usmenost i pismenost i 2. Usmenost i (post) moderni identiteti. Učestvovala su 22 izlagača iz zemlje i svijeta. Organizatori: Forum Bosne, Muzej Hercegovine Mostar i Filozofski fakultet univerziteta u Tuzli. 

5.5 PREDSTAVLJANJE EDUKATIVNE PLATFORME „RELIGIOSKOP“ 

Osim učešća  Muzeja Hercegovine u naučnom i stručnom segmentu , muzej je bio i domaćin promocije projekta-  platforma „Religioskop“  u organizaciji Historijskog muzeja BiH, a koja se održala 19.11.2020. u Mostaru. Na promociji su govorili Asim Krhan, direktor Muzeja Hercegovine, Božana Đuzelović, viša kustosica etnolog - antropolog Muzeja Hercegovine iz Trebinja, ispred Agencije za predškolsko, osnovno i srednje obrazovanje, kao i udruženja nastavnika historije/istorije/povijesti EUROCLIO HIP, obratila se Marija Naletilić, Hasan Eminović, novinar i publicista i direktorica Historijskog muzeja BiH, Elma Hašimbegović. Kreiranjem digitalne platforme Historijski Muzej BiH omogućio je vjerskom naslijeđu BiH, koje se čuva u lokalnim muzejima i drugim baštinskim institucijama online pristup, te time na jedan svojstven način sjedinio digitalnu tehnologiju sa bh. kulturom i obrazovanjem. Religioskop se realizira zahvaljujući podršci programa Bosnia and Herzegovina Resilience Initiative (BHRI), koji sprovodi Međunarodna organizacija za migracije (IOM), uz finansijsku podršku Američke agencije za međunarodni razvoj (USAID).	
6. IZLOŽBENA DJELATNOST

6.1 	IZLOŽBA 
„Sjećanje na Džemala Bijedića (telegrami, knjige žalosti, 1977-2020 .) 
[image: https://scontent.fsjj2-1.fna.fbcdn.net/v/t1.0-9/82261663_2213541368949135_8745607756112723968_n.jpg?_nc_cat=106&ccb=2&_nc_sid=8bfeb9&_nc_ohc=sziv8s62MEcAX9rrPRK&_nc_ht=scontent.fsjj2-1.fna&oh=01ad10d690b1e7698b9a1d7237a2a47b&oe=5FED4A9D]
[image: C:\Users\User\Documents\Muzej\DOGAĐAJI 2020\1. Izložba Sjećanje na Džemala Bijedića (telegrami, knjige žalosti) 1977. - 2020..jpg]

Povodom obilježavanja 43. godišnjice od pogibije Džemala Bijedića (18.januar 1977 18. januar 2020), Muzej Hercegovine je organizovao izložbu  u Spomen kući Džemala Bijedića pod nazivom
“Sjećanje na Džemala Bijedića (telegrami, knjige žalosti, 1977-2020.)“, autorice Indire Gaštan Bešo. Izložbom je obuhvaćen dio dokumentarne građe iz muzejske zbirke „Džemal [image: https://scontent.fsjj2-1.fna.fbcdn.net/v/t1.0-9/82687158_2213541332282472_8979614556699492352_n.jpg?_nc_cat=109&ccb=2&_nc_sid=8bfeb9&_nc_ohc=ofEdOsy6_AgAX_3RyTz&_nc_ht=scontent.fsjj2-1.fna&oh=8f2fd7fc66f0abf3b538fe0c62d82fa2&oe=5FED025F][image: https://scontent.fsjj2-1.fna.fbcdn.net/v/t1.0-9/82202534_2213541065615832_6553536162827337728_n.jpg?_nc_cat=100&ccb=2&_nc_sid=8bfeb9&_nc_ohc=ZbXPLhaq9HkAX8q6KtH&_nc_ht=scontent.fsjj2-1.fna&oh=a6d102d8a1b3c75b1a8b05dfc25d2b61&oe=5FEEA063]Bijedić“koju sačinjava hemeroteka, telegami, saučešća, reportaže, te knjige žalosti u koje su se upisali visoki državnici, predsjednici vlada, partija, najviše ličnosti političkog života kako u tadašnjoj Jugoslaviji tako i u svijetu. Porodici Bijedić, najistaknutijim ličnostima društveno političkog života Jugoslavije, i organa društveno političkih organizacija i zajednica Jugoslavije i Socijalističke Republike BiH prispjelo je preko 10 hiljada telegrama sa izrazima saučešća, od kojih su izložbom prikazani neki (telegram iz SAD presjednika Džeralda Forda, telegram od kaljica Margaret iz Danske, Velike Britanije kraljice Elizabete, Njemačke, Turske, Kine, itd. ) Muzej Hercegovine Mostar i danas čuva dio sadržajnog i bogatog fundusa o životu, radu, djelu Džemala Bijedića. Na izložbi će govoriti kustosi historičari Muzeja Hercegovine Mostar, autorica izložbe Indira Gaštan Bešo i Edin Mulović.

6.2 IZLOŽBA
„Džemal Bijedić 1917 – 1977“ 
[image: C:\Users\User\Desktop\2.jpg]U povodu 1. Marta Dana nezavisnosti Bosne i Hercegovine,u Bosanskom kulturnom centru Tuzla dana 20.02.2020. u 19:00 h otvorena je izložba ˝Džemal Bijedić 1917-1977˝ u organizaciji Muzeja Hercegovine Mostar i Bosanskog kulturnog centra Tuzla. Izložba fotografija hronološki prati život i rad Džemala Bijedića od studentskih dana, njegovog učešća u Drugom svjetskom ratu, gdje je najviše vremena proveo u Sjeveroistočnoj Bosni, tačnije u Tuzli iGradačcu. 
O izložbi su govorili prof.dr. Husnija Kamberović. Asim Krhan, direktor Muzeja Hercegovine, te predsjednik Skupštine Tuzlanskog Kantona Žarko Vujović. 



6.3 IZLOŽBA
„Kuća – ograničenje i kosmos“ 
Dana 18.07.2020. Muzej Hercegovine Mostar organizirana je izložba radova, autorice Merime Ivković, pod nazivom „Kuća – ograničenje i kosmos“ u Spomen kući Džemal Bijedić.  Različitim likovno-tehničkim postupcima, upotrebom neslikarskih materijala (kao što su plastika, folija) te kombinacijom različitih materijala, autorica u ovim radovima  postiže raznovrsne efekte. U njima iščitavamo i vizuelno doživljavamo nastojanje autorice da „uhvati“ svjetlost, bljeskove, treptaje, te da, oslanjajući se na iskustva enformela, otjelotvori i materijalizuje svoja likovna promišljanja, sebe i svoj umjetnički duh u datom trenutku.    Isijavanje, refleksije, prelamanja svjetlosti, osvjetljenje koje dopire iznutra i sjenke na zidu, doprinose tajanstvenoj, mističnoj atmosferi a svaki rad se doima poput snoviđenja. 

6.4 IZLOŽBA „Izložba informativnog plakata u Mostaru iz perioda SFRJ“ 


[image: https://www.mostarskoljeto.ba/wp-content/uploads/2020/08/IMG_8715.jpg][image: C:\Users\User\Documents\Muzej\DOGAĐAJI 2020\8. Izložba informativnog plakata u Mostaru iz perioda SFRJ.jpg]Muzej Hercegovine je organizovao izložbu iz fundusa Muzeja Hercegovine,  iz zbirke plakata pod nazivom „Izložba informativnog plakata u Mostaru iz perioda SFRJ“ koja se sastoji od selektiranog prikaza plakata iz različitih oblasti politčkih, privrednih, društvenih, kulturnih 60-ih i 70-ih godina SR BiH. Plakati sa izložbe Muzeja pokazali su se kroz vrijeme kao sredstvo koje je osim svoje funkcije informiranja o manifestacijama ujedno ostalo kao vrijedan zapis jednog vremena. Posebna specifičnost izložbe je u tome što su izloženi originalni plakati koji hronološki obuhvataju period od 1950-ih do danas i sačuvano je čak po dva ili više primjeraka autentičnog plakata. 
Svaki plakat, pa tako i informativni, prenosi onovremene aktivnosti jedne političke, društvene, ekonomske, kulturne, zabavne sredine, prenoseći na stanovit način atmosferu i kolorit vremena iz kojeg potječu, iako su prolaznog karaktera, čuvaju jedan isječak vremena u kojem su nastajali. O izložbi su govorile Indira Gaštan-Bešo, autorica izložbe i direktorica Muzeja Bitka za ranjenike na Neretvi Jablanica Azra Đelmo.




6.5 IZLOŽBA
„Tragovi prošlosti iz arheološke zbirke Muzeja Hercegovine Mostar“
Izložba “Tragovi prošlosti” autora Edina Mulovića, kustosa Muzeja Hercegovine Mostar, otvorena je 12.08.2020. godine u Spomen kući Džemala Bijedića. Riječ je o izložbi kasnoantičkih ukrasnih kamenih ulomaka iz zbirke Muzeja Hercegovine Mostar.
„Predstavljeno je 30 izložaka različitih dimenzija sa različitim motivima, a svi su iz perioda kasne antike. To su izlošci sa više lokaliteta sa područja Hercegovine, kao što su bazilika Cim, dvojna bazilika Žitomislići, bazilika Mokro kod Širokog Brijega, kameni ulomci pronađeni na Duvanjskom polju na različitim mjestima, te ulomci sa područja Čitluka
[image: C:\Users\User\Documents\Muzej\DOGAĐAJI 2020\9. Tragovi prošlosti.jpg]


[image: https://www.mostarskoljeto.ba/wp-content/uploads/2020/08/IMG_8888.jpg]






6.6 IZLOŽBA
„Džemal–politička biografija“ 
24.11.2020. godine u prostorijama Muzeja „Bitka za ranjenike na Neretvi“ Jablanica otvorena izložba Džemal Bijedić - Politička biografija. Džemal Bijedić je svojim političkim radom dao veliki doprinos u afirmaciji Bosne i Hercegovine u političkom, ekonomskom i kulturnom smislu. Upravo je 25. novembar Dan državnosti Bosne i Hercegovine dobra prilika da govorimo o takvim ljudima.
Na 22 izložbena panoa, uz prateći audio sadržaj posjetioci Muzeja se mogu upoznati sa osnovnim biografskim podacima, političkom karijerom Džemala Bijedića čiji je vrhunac funkcija predsjednika Saveznog izvršnog vijeća Jugoslavije te glavnim pravcima djelovanja. 
Zbog trenutne epidemiološke situacije Muzej je odustao od svečanog otvorenja izložbe.
Izložba je bila dostupna posjetiocima do 30. 11. 2020. godine. 
[image: https://scontent.fsjj2-1.fna.fbcdn.net/v/t1.0-9/126923913_2449125535390716_3370394020681501263_o.jpg?_nc_cat=102&ccb=2&_nc_sid=8bfeb9&_nc_ohc=nmsqDwE-kDoAX89Yxso&_nc_ht=scontent.fsjj2-1.fna&oh=04cfa2b88336cbc73eabb912f3a79d7a&oe=5FED036C]
6.7 IZLOŽBA
„ZAVNOBIH u izgradnji Bosansko-hercegovačke državnosti “ 
[image: https://scontent.fsjj2-1.fna.fbcdn.net/v/t1.0-9/128146036_2450659388570664_7761458663471678118_n.jpg?_nc_cat=102&ccb=2&_nc_sid=8bfeb9&_nc_ohc=TpZNFPShQPcAX8NjhwL&_nc_ht=scontent.fsjj2-1.fna&oh=5f45dae506abfbf1a5298d32776b3b18&oe=5FEF943D]
U povodu 25. novembra, Muzej Hercegovine Mostar je upriličio Izložbu pod nazivom "ZAVNOBIH u izgradnji Bosansko-hercegovačke državnosti". Izložba je otvorena u Mostaru, 25.11.2015. godine u Spomen kući Džemala Bijedića i bila je otvorena do 02.12.2020. godine.

6.8 IZLOŽBA
„Upravni položaj grada Mostara od 1833. do 1918. godine“ 

6.9 Predstavljanje knjige.
„Upravni razvitak grada Mostara za vrijeme osmanske i Austro-Ugarske vlasti“ 

[image: https://scontent.fsjj2-1.fna.fbcdn.net/v/t1.0-9/128669832_2453589761610960_890718683089876676_o.jpg?_nc_cat=104&ccb=2&_nc_sid=730e14&_nc_ohc=_ifyHYAx5PAAX_eoeiO&_nc_ht=scontent.fsjj2-1.fna&oh=6ccd902d339cafaa4f669545cf993250&oe=5FEED916]Izložba pod nazivom "Upravni položaj grada Mostar od 1833. do 1918. godine"  i predstavljanje knjige "Upravni razvitak grada Mostara za vrijeme osmanske i austro-ugarske vlasti" autora Jasmina Brankovića upriličeno je 02.12.2020. godine u mostarskom Centru za kulturu, a u organizaciji Muzeja Hercegovine Mostar.
Kada je u pitanju Mostar, treba reći kako je u austro-ugarskom razdoblju imao specifičan položaj  i da je uz glavni grad Sarajevo jedino ovaj grad imao vlastiti statut.
Samoupravna prava i djelokrug mostarske općine su, kako je navedeno, baš kao i u slučaju sarajevske, bili umnogome ograničeni propisivanjem širokih kontrolnih ovlaštenja Zemaljske vlade, odnosno nadležne političke oblasti nad njihovim radom. 
Zanimljivo je vidjeti detalje na izložbi kao što je na primjer prvi gospodarski pravilnik iz 1879. godine, koji se prvi put javno objavljuje u formi dokumenta.
Na izložbi je prikazano niz zanimljivih detalja, a još više tih zanimljivosti integralno je objavljeno u knjizi Upravni razvitak grada Mostara za vrijeme osmanske i austro-ugarske vlasti.


6-10    IZLOŽBA
„Mostar je bio i ostao moja prva  i skoro jedina inspiracija“- 
125. Godina Hamze Hume 

U povodu obilježavanja godišnjice rođenja Hamze Hume, Muzej Hercegovine Mostar- Odjeljenje književnosti, organiziralo je izložbu pod nazivom 
„Mostar je bio i ostao moja prva i skoro jedina inspiracija“ – 125. godina Hamze Hume
[image: C:\Users\User\Documents\Muzej\DOGAĐAJI 2020\15. Mostar je bio i ostao moja prva i skoro jedina inspiracija - 125. godina Hamze Hume.jpg]Na 20 izložbenih panoa, prikazana je veoma heterogena muzejska građa Zbirke „Ostavština Hamze Hume“. Izborom muzejske građe predstavljeno je književno stvaralaštvo Hamze Hume, te se tako mogu vidjeti fotografije, portreti, oni pojedinačni i u društvu sa prijateljima i književnicima, razglednice, pismena korespodencija, primarna dokumentarna građa poput ličnih iskaznica, članskih karata, svjedodžbe, uvjerenja, potvrde, dopisi, službovna rješenja, pozivnice, pisama, kao i naslovnice štampanih djela, članci u štampanim medijima, originalni pisani književnikovi materijali, korespodencija sa izdavačkim agencijama i stranim štamparskim kućama. Izložba autora mr. Ibrahima Dizdara, muzejskog savjetnika, kroz veoma šaroliku lepezu muzejskih eksponata prikazuje osebujan književno-kulturni rad Hamze Hume.
7. IZDANJA MUZEJA HERCEGOVINE MOSTAR

7.1 Promocija    časopisa za kulturno i historijsko naslijeđe „HERCEGOVINA 18. “ 
i digitalnih izdanja svih ranijih brojeva. 
[image: https://i2.wp.com/mostarski.ba/wp-content/uploads/2020/07/IMG_7466.jpg?w=632&h=948&ssl=1]
[image: C:\Users\User\Documents\Muzej\DOGAĐAJI 2020\7. Promocija časopisa Hercegovina br. 18.jpg]









Promocija 18. broja časopisa za kulturno i historijsko naslijeđe „Hercegovina“ održana je dana 23.07.2020. godine u Muzeju Hercegovine Mostar, u spomen kući Džemala Bijedića. 
Časopis za kulturno i historijsko naslijeđe "Hercegovina" prvi put je objavljen 1981. godine. Izdavači časopisa su bili Muzej Hercegovine Mostar, Arhiv Hercegovine Mostar i Zavod za zaštitu kulturno-historijskog i prirodnog naslijeđa Mostar. Posljednji broj prije rata je objavljen 1990. godine. Nakon završetka posljednjeg rata, od 1998.-2003. godine nastavilo se sa objavljivanjem časopisa kojeg su pripremali Muzej Hercegovine Mostar i Arhiv Hercegovine. Nakon dvobroja 15-16 iz 2003. godine do 2018. godine nije izašao niti jedan novi broj časopisa. 
Zbog ogromne važnosti za kulturno-historijsko naslijeđe, Muzej Hercegovine Mostar, Arhiv Hercegovine i Fakultet humanističkih nauka Univerziteta "Džemal Bijedić" u Mostaru, obnovili su rad časopisa. 
Na web stranici Muzeja Hercegovine Mostar muzejhercegovine.com su dostupna digitalna izdanja brojeva časopisa od 1-18 u kojima su objavljivani tekstovi vezani za društvene i humanističke nauke sa područja Hercegovine.


8. EDUKATIVNA DJELATNOST

8.1 Radionica  „Boje muzeja“ 

Radionica u Muzeju Hercegovine, kao oblik neformalnog obrazovanja, održana je povodom 70 godina postojanja Muzeja. Radionica pod nazivom „Boje Muzeja“ održana je 23.04.2020.  Kako bismo našim učenicima omogućili nastavak muzejsko-obrazovnog rada, svoje aktivnosti smo prebacili putem online ZOOM aplikacije. 
Nakon razgovora i virtuelnog obilaska Muzeja kroz fotografije, mali umjetnici su izradili svoja velika djela. Djeca su maštovito pristupila interpretaciji predmeta koje su odabrali. 

Cilj radionice je da motivišemo djecu da istražuju i otkrivaju svijet oko sebe, jačaju samopouzdanje, razvijaju socijalne vještine, kreativnost i maštu.
Učesnici današnje radionice su učenicima od VI do IX razreda OŠ „Gnojnice“, OŠ „Vrapčići, OŠ „Omer Maksumić“ i OŠ „Bijelo Polje“. Voditeljica radionice: mr. sc. Elma Marić, muzejski pedagog. 

[image: https://scontent.fsjj2-1.fna.fbcdn.net/v/t1.0-9/94885295_2283293495307255_1222011705739968512_o.png?_nc_cat=103&ccb=2&_nc_sid=730e14&_nc_ohc=GmWvO7vDXCEAX8oAMY6&_nc_ht=scontent.fsjj2-1.fna&oh=31962ecf3c9f68227bea283c860068bc&oe=5FEB91FD][image: https://scontent.fsjj2-1.fna.fbcdn.net/v/t1.0-9/94344913_2283293955307209_3807959829025128448_o.png?_nc_cat=105&ccb=2&_nc_sid=730e14&_nc_ohc=xtlfoMYADI8AX-BZWXL&_nc_ht=scontent.fsjj2-1.fna&oh=27d2048903e22f7f3dc720dae1438c0a&oe=5FEB4C93]




	




9. RAD NA PROJEKTIMA


1. Program zaštite Etnološke zbirke Muzeja Hercegovine Mostar,
2020. godine. Predmet projekta su drveni predmeti iz postavke „Hercegovačko selo“.
 (Sredstva Federalnog ministarstva kulture i sporta)
2. Projekat „Izdavanje časopisa Hercegovina br. 18“ 
(Sredstva Fondacije za izdavaštvo)
3. Projekat „Uređenje galerijskog prostora Muzeja Hercegovine Mostar“ realizovan u 2020. godini. Projektom je obuhvaćena kino sala u Spomen kući Džemal Bijedić i vanjski dvorišni dio. 
(Sredstva Fondacije za muzičke, scenske i likovne umjetnosti);
4. Projekat „Otkup časopisa Hercegovina br 18“ , 39 primjeraka časopisa poslato u 39 biblioteka u Federaciji BiH. 
(Sredstva Fondacije za bibliotečku djelatnost);
5. Projekat „Mostarsko ljeto 2020“ 
(sredstva Grad Mostar i Ministarstvo obrazovanja, nauke, kulture i sporta HNK );
6. Projekat „Digitalizacija foto zbirke Muzeja Hercegovine Mostar“
 (sredstva Ministarstva Civilnih poslova BiH)






10. STRUČNO USAVRŠAVANJE

10.1   WEBINAR
  „Muzej prilagođen djeci– učenje i zabava na jednom mjestu“ 

[image: C:\Users\User\Desktop\1.png]Izlaganje je imalo za cilj da ukaže na značaj edukativnih potencijala muzeja, da muzej predstavi kao mjesto za učenje i interakciju, a naslijeđe kao moćan, inspirativan alat za edukaciju. U izlaganju je bilo riječi o edukativnim programima muzeja namijenjenih dječijoj populaciji. Specifični ciljevi izlaganja prikazani: istoriju razvoja muzejske edukacije, metodologiju rada sa djecom u muzejima, načine učenja u muzejskom okruženju, najučestlije modele edukacije, kao i rezultete učenja u muzeju. Teorijski okvir je propraćen primjerima iz Narodnog muzeja Kikinda.
Ovo predavanje je u okviru projekta "Edukativne aktivnosti za djecu s invaliditetom u muzejima" koji financijski podržava Ambasada SAD-a u Bosni i Hercegovini.

10.2 WEBINAR
„Različitosti u muzeju, prilika koja se (ne)propušta“ 

[image: C:\Users\User\Desktop\1.PNG]Predavanje je pokazalo dio edukativnih aktivnosti koje se u Tiflološkom muzeju održavaju još od njegova osnutka, od 1953. Pokazali su se programi koji mogu ponuditi odgovore na pitanja koja se pred muzejsko osoblje postavljaju, a to su: koje su muzejske aktivnosti i programi koje možemo kreirati i ponuditi posjetiteljima te možemo li mi, zaposlenici muzeja, svojom aktivnošću, znanjem, vještinama doprinijeti boljoj uključenosti različitih skupina u muzejske programe?
Ciljevi predavanja su: moguća slična primjena u budućoj praksi i potencijalna promjena ustaljene paradigme o mogućnostima osoba s invaliditetom kao i ostalih ranjivih skupina.

10.3 KONFERENCIJA U OKVIRU PROJEKTA
„Edukativne aktivnosti za djecu s invaliditetom u muzejima“ 
[image: Foto: Balkanska mreža muzeja/Konferencija]Petnaest muzealaca iz Foče, Kaknja, Mostara, Visokog, Sarajeva, Tešnja, Travnika, Trebinja, Zenice i Tuzle sudjelovalo jena dvodnevnom događaju posvećenom pristupačnosti i inkluziji u muzejima.
Cilj ovoga je razmjena vrijednih iskustava između muzealaca iz različitih dijelova Bosne i Hercegovine u polju inkluzije i pristupačnosti, te usvajanje novih znanja koja će doprinijeti povećanju pristupačnosti institucijama kulture osobama sa invaliditetom.
Svoje inkluzivne muzejske radionice predstavit će danas sedam muzeja iz Bosne i Hercegovine.
Na događaju su sudjelovali: JU KSC Kakanj - Muzej Kaknja, Muzej istočne Bosne Tuzla, Zavičajni muzej Travnik, Muzej Hercegovine u Trebinju, JU Zavičajni muzej Visoko, Historijski muzej BiH, JU Muzej Stare Hercegovine, JU Muzej Tešanj, Zemaljski Muzej, Umjetnička galerija BiH, Muzej djetinjstva u ratu, Muzej grada Zenice, Muzej Hercegovine u Mostaru.

3. Promjene u vlasništvu-komentar

Nije bilo promjena u vlasničkoj strukturi.

4. Komentar tekuće likvidnosti i solventnost i- stupanj naplate i problem i sa naplatom tražbina/ potraživanja, popis glavnih dužnika.

Muzej Hercegovine je u protekloj godini izmirio sve obaveze i naplatio sva potraživanja, prilagođavajući poslovanje izostanku vlastitih sredstava usljed propasti turizma radi covida 19 na način da su smanjene plate radnicima. 

5. Općenita analiza utrošenih sredstava

Najviše sredstava je utrošeno na plaće i naknade zaposlenih, te doprinose i poreze. Ostale stavke su troškovi komunalija (troškovi el. energije, ptt-a, utroška vode, osiguranja objekata Muzeja i odvoza smeća).
Određena sredstva su utrošena na izradu  promotivnog materijala, za izložbe, te opravku i održavanje prostora i depandansa Muzeja.
Sredstva odobrena za 5 projekata u 2020. godini utrošena su po strogo utvrđenim procedurama definiranim raspisivanjem javnog poziva i pravdanjem sredstava Ministarstava.

6. Komentar okolnosti koje su uticale na ostvarenu: dobit-gubitak, sa prijedlogom mjera koje se namjeravaju poduzeti za prevazilaženje stanja.

Muzej Hercegovine je usljed propasti turizma zbog covida 19 i gubljenja svih planiranih vlastitih sredstava reagovao smanjenjem plate uposlenicima i zatvaranjem 3 od 4 objekta i  svođenjem troškova na minimum, kako bi se uklopili u mjesečnu tranšu koju dobijamo od Grada.
Iako smo imali gupitak prihoda iznad 30% i očekivali realnu pomoć od države, pomoć nije došla niti od Grada  niti od drugih nivoa vlasti.
Prikazano pozitivno poslovanje institucije su sredstva od projekata koji nisu do kraja završeni sa danom 31.12. 2020.

7. Kratako opisati rad unutarnjeg upravljanja ustanovom (održane sjednice upravnog odbora/vijeća i stručnog vijeća)

Održane su četiri sjednice Upravnog odbora, na kojima je uglavnom praćen rad i aktivnosti Ustanove te je u junu donešena odluka da se smanji osnovica za platu da bi Muzej mogao poslovati bez gubitaka. 



8. Broj uposlenih i prosječno ostvarene plaće

Broj uposlenih u Muzeju Hercegovine je 8 (osam), a prosječno ostvarene netto plaće po kvalifikacijskoj strukturi su: VSS (8) =920,00 KM. SSS i VŠS nema u Muzeju niti su obuhvaćeni sistematizacijom radnih mjesta.

9. Najznačajniji poslovni događaji u posljednoj godini
	
Najznačajniji poslovni događaj je prelazak na novi vid digitalnog poslovanja muzeja kao posljedice vanrednih mjera uvedenih u Muzej usljed  pandemije izazvana virusom COVID-19 i izostanak vlastitih  prihoda.

10. Prilog
Bilans stanja 31.12.2020.
Račun prihoda i rashoda 1.1-31.12.2020.

11. Zaključna razmatranja

Ustanova je u protekloj godini djelomično ostvarila zadatke koje je planirala vezane za očuvanje kulturne baštine i promociju njene vrijednosti u skladu sa svojim mogućnostima.

12. Trogodišnji plan ustanove

Cilj je:
- nastaviti uspješan rad u svojoj djelatnosti ;
- održati funkcionalno izložbene prostore, 
- izvršiti konzervaciju ugroženih zbirki.
- hitno naći i osigurati adekvatan prostor za depo Muzeja Hercegovine;
- hitno naći adekvatan prostor  (zgradu) za rad Muzeja zbog proširenja kapaciteta i obima 
  poslova kakvu mora imati jedan muzej za grad kakav je Mostar i prostor Mostara sa 
  spomenikom Unesco-a i velikim kulturnim nasljeđem.





Predsjednik Upravnog odbora
Mumbera Berberović	
_________________								Direktor
Asim Krhan
_____________






Bosna i Hercegovina
FEDERACIJA BOSNE I HERCEGOVINE
JU Muzej Hercegovine Mostar
ID broj: 4227234210008
Šifra djelatnosti: 91.02
SKRAĆENI OBLIK


BILANCA/BILANS STANJA
na dan 31.12.2020. godine

u KM
	Red.
broj
	POZICIJA
	AOP
	Prethodna godina
	Tekuća godina

	1.
	2.
	
	3.
	4.

	1.
	I. UKUPNA AKTIVA 
	021
	166.562,00
	165.100,00

	.
	A. Gotovina, kratkoročna potraživanja, razgraničenja i zalihe
	001
	32.162,00
	19.701,00

	
	B. Trajna sredstva
	010
	134.400,00
	145.399,00

	2.
	II. UKUPNA PASIVA 
	039
	166.562,00
	165.100,00

	
	A. Kratkoročne obaveze i razgraničenja
	022
	19.428,00
	20.453,00

	
	B. Dugoročne obaveze i razgraničenja
	029
	0,00
	0,00

	
	C. Izvori sredstava
	033
	147.134,00
	144.647,00



Predsjednik Upravnog odbora:
Mumbera Berberović
Direktor:
Asim Krhan

Bosna i Hercegovina
FEDERACIJA BOSNE I HERCEGOVINE
JU Muzej Hercegovine Mostar
ID broj: 4227234210008
Šifra djelatnosti: 91.02
SKRAĆENI OBLIK
RAČUNA PRIHODA I RASHODA
za razdoblje od 1.1.2020. do 31.12.2020. godine
u KM
	Red.
broj
	POZICIJA
	AOP
	Prethodna godina
	Tekuća godina

	1.
	2.
	
	3.
	4.

	1.
	I. RASHODI 
	100
	280.485,00
	228.512,00

	1.1.
	A. Tekući rashodi
(103+106+107+117+125+129)
	101
	280.485,00
	228.512,00

	
	A.1. Plaće i naknade troškova uposlenih
	102
	190.737,00
	177.667,00

	
	A.2. Doprinosi poslodavca i ostali doprinosi
	105
	17.241,00
	15.912,00

	
	A.3. Izdaci za materijal i usluge
	106
	72.507,00
	34.933,00

	
	A.4. Tekući grantovi
	116
	0,00
	0,00

	
	A.5. Kapitalni grantovi
	125
	0,00
	0,00

	
	A.6. Izdaci za kamate i ostale naknade
	133
	0,00
	0,00

	2.
	II. PRIHODI 
	138
	301.049,00
	235.599,00

	2.1.
	A. Prihodi od poreza
	139
	0,00
	0,00

	2.2.
	B. Neoporezni prihodi
	154
	54.649,00
	3.464,00

	2.3.
	C. Tekuće potpore (grantovi)
	172
	246.400,00
	232.135,00

	3.
	III. Višak prihoda nad rashodima
	187
	20.564,00
	7.087,00

	4.
	IV. Višak rashoda nad prihodima
	188
	0,00
	0,00


Predsjednik Upravnog odbora:
Mumbera Berberović
Direktor:
[bookmark: _GoBack]Asim Krhan

